
Arthur Nortje en Douglas Livingstone se poësie suggereer verskillende perspektiewe op Suid-Afrika. Dié verskille spreek uit die keuse van en benadering tot onderwerpe, hul taalgebruik en uit elkeen se distinktiewe styl. Die verskille weerspieël ook verskillende sosiale kontekste.

'n Toonaangewende kritikus, Michael Chapman, groepeer hulle egter saam en kontrasteer hulle met 'politieke' digters wie se onderwerpe met die 'struggle' verband hou en wat met die stem van die 'people' praat, eerder as met 'n persoonlike stem (Chapman 1996: 340). Beide Nortje en Livingstone lewer egter wel kommentaar op sosio-politieke kwessies. Baie van Nortje se poësie kom voort uit sy politieke bannelingskap en gedigte van Livingstone, soos "Dust" en "Sjambok" verwys na kru sosiale ongeregtigheid. Tóg is dit so dat albei digters hierdie onderwerpe vanuit persoonlike invalshoeke benader waarin tekens van 'n kollektiewe stem en gemeenskapsideale karakteriserend van die sogenaamde Soweto Poetry afwesig is. Die afstand van die kollektiewe stem manifesteer op verskillende maniere in die werk van Livingstone en Nortje en lei tot die vormgewing van unieke perspektiewe.

Nortje staan in die eerste plek fisies op 'n afstand as gevolg van sy bannelingskap, wat ook 'n oorheersende motief in sy poësie is (Klopper 1998: 166). Dit is egter nie slegs hierdie fisiese afstand wat Nortje van die stryd van die massa verwyder nie, maar veral die intens persoonlike en subjektiewe aard van sy poësie. Die afstand in Livingstone se poësie, daarenteen, kom voort uit 'n emosionele afgetrokkenheid en 'n bepaalde soort subjektiwiteit. Sy keuse van onderwerpe bevat ook meer as die politieke en sluit diere en ander aspekte van die Afrika-werklikheid in.

Deur Nortje se "Waiting" en Livingstone se "Gentling a Wildcat" van naderby te bekyk en te vergelyk, wil ek die verskille tussen hierdie twee digters verder verken om aan te dui wat hulle uniek maak.

Arthur Nortje: verlossing deur poësie

Waiting

The isolation of exile is a gutted

warehouse at the back of pleasure streets:

the waterfront of limbo stretches panoramically -

night the beautifier lets the lights

dance across the wharf.

I peer through the skull's black windows

wondering what can credibly save me.

The poem trails across the ruined wall

a solitary snail, or phosphorescently

swims into vision like a fish

through a hole in the mind's foundation, acute

as a glittering nerve.

Origins trouble the voyager much, those roots 

that have sipped the waters of another continent.

Africa is gigantic, one cannot begin 

To know even the strange behaviour furthest 

south in my xenophobic department.

Come back, come back mayibuye 

cried the breakers of stone and cried the crowds 

cried Mr Kumalo before the withering fire 

mayibuye Africa

Now there is the loneliness of lost 

beauties at Cabo de Esperancia, Table Mountain:

all the dead poets who sang of spring's 

miraculous recrudescence in the sandscapes of Karoo 

sang thoughts that pierced like arrows, spoke 

through the strangled throat of multi-humanity 

bruised like a python in the maggot-fattening sun.

You with your face of pain, your touch of gaiety 

with eyes that could distil me any instant 

have passed into some diary, some dead journal 

now that the computer, the mechanical notion 

obliterates sincerities.

The amplitude of sentiment has brought me no nearer 

to anything affectionate,

new magnitude of thought has but betrayed 

the luster of your eyes.

You yourself have vacated the violent arena 

for a northern life of semi-snow 

under the Distant Early Warning System:

I suffer the radiation burns of silence.

It is not cosmic immensity or catastrophe 

that terrifies me: 

it is solitude that mutilates, 

the night bulb that reveals ash on my sleeve.

(Nortje 1973)

Arthur Nortje het "Waiting" geskryf terwyl hy in ballingskap was. Sentraal in sy poeuml;sie is die motief van "in limbo wees". Die titel kan verwys na 'n gewag om terug te keer en suggereer so uitgestelde aksie en huiwering. Dit kan ook verwys na tyd wat besig is om verby te gaan, maar verwys meer waarskynlik na 'n toestand van stolling van die tyd, 'n staat van limbo. Tog impliseer dit ook afwagting en daarom ook hoop.

Die metafoor waarmee die gedig begin, konkretiseer die gevoelens van 'n banneling. Deur die gebruik van die beeld van 'n gesloopte pakhuis word isolasie geassosieer met leegheid, verwoesting van innerlike synsbewussyn, degradasie en verval. 'n Gevoel van verwydering van dit wat natuurlik is, word deur die gebruik van die stedelike ruimte ondersteun. "At the back of pleasure streets" (r. 2) suggereer ongure dele van die stad, gekorrupteerde sedes, losbandigheid en eensaamheid.

Die metafoor word verder uitgebou sodat abstrakte nosies rondom die begrip, "wag", 'n ruimtelike aansig kry. "Limbo" word gekonkretiseer as 'n plek wat hom deur water van sy tuiste skei: die nuwe land waar hy hom bevind, naamlik Engeland. Limbo impliseer verder 'n toestand van verwaarlosing of vergetelheid, die niemandsland tussen hemel en hel. Dit verwys ook na gevoelloosheid, na 'n verlore band met die eie self en sy emosies.

Nortje se verwysing na "night the beautifier" (r. 4) en die dansende ligte dui daarop dat die spreker se gevoel van isolasie nie sigbaar is vir die buitewêreld nie. Dit sou ook biografies gelees kon word as 'n verwysening na Nortje se oënskynlike geluk dat hy die benouende situasie in Suid-Afrika kon ontsnap om aan 'n elite universiteit, Oxford, te studeer. Die suggestie dat die spreker se pyn onsigbaar is, intensifeer die vervreemding waarop gedui word.

Die "skull's black windows" (r.6) komplementeer die beeld van die afgebrande pakhuis.

Nog 'n tema van Nortje se poësie kom hierdeur na vore, naamlik vervreemding van sy liggaam, 'n simboliek wat uitdrukking gee aan die spreker se afsondering van sy gemeenskap, aan 'n sin van ontuisheid en 'n nog intenser vervreemding van die self. Klopper (1998: 168) sê dat Nortje dikwels die beeld van die venster gebruik as "a metaphor of the division between himself an society". In hierdie beeld maskeer die "black windows" sy uitsig. Deur te verwys na "peering" impliseer Nortje dat hy met moeite en angs kyk. Daar is ook 'n sin dat hy gevange is en deur tralies na buite probeer tuur. Deur te wonder "what credibly could save me" (r. 7) word die implikasie van hoop in die titel ondergrawe deur die ongeloof en vertwyfeling wat in die woorde tot uitdrukking kom en word daar gesuggereer dat die gewag in die titel verwys na 'n gewag vir die dood of vir 'n finale apokalips. 

Nortje personifieer die gedig as 'n slak (r. 9) en 'n vis (r. 10), albei klein, laer vorme van lewe, maar soos Bunn (1996: 41) opmerk, is dit "the minimized, invertebrate life of the poem that saves the self". Te midde van die beelde van dood en verval is die gedig 'n lewende krag. Met "ruined wall" (r. 8) en "hole in the mind's foundation" (r. 11) word ons weer teruggebring by die beelde van verval en word onstabiliteit gesuggereer, veral geestelike onstabiliteit (dit word algemeen aanvaar dat isolasie - soos in eensame opsluiting - tot waansin kan lei). Die verwysing na die slak en die vis wat deur die muur swem waardeur die spreker van die gewone lewe geskei is, suggereer dat poësie hom teen waansin beskerm deurdat dit deel van sy bewussyn word. Deur te skryf oor dit waarvan hy deur sy ballingskap geskei is, behou hy kontak met die dinge waarvan hy geskei is. Die gevoelloosheid wat vroeër in die gedig gesuggereer word, kontrasteer nou met die "acute ... glittering nerve" (r. 12). Alhoewel daardeur gedui word op die herstel van gevoel, en van lewe, roep dit ook 'n beeld op van skerp en snydende pyn wat die beelde van verwonding en lyding later in die gedig komplementeer. Hierdie personifiëring van die gedig beklemtoon die persoonlike aard van Nortje se poësie. Poësie word uitgebeeld as 'n klein, stemlose diertjie, slegs geskik vir persoonlike uitdrukking, eerder as dat dit 'n medium bied vir verandering en politieke protes.

Die afwesigheid van 'n polities aktiewe stem word in die tweede strofe beklemtoon wanneer die spreker slegs na die apartheidsbeleid verwys as "xenophobic" (r. 17) en "strange behaviour" (r. 16). Die toon is oorwegend peinsend en objektief. Die fokus val grootliks op die spreker se verwydering van sy vaderland. Die metafoor wat rondom die woord "roots" (r. 13) geskep word, dui op hierdie gewaarwording van ontworteling, en van 'n gebrek aan ondersteuning en stabiliteit. Dit eggo ook die titel van die bundel, Dead Roots, waarin die gedig voorkom. 

Verlange word uitgedruk in die die kreet, "Come back, come back" (r. 18). Die "breakers of stone" (r. 19) verwys na gevangenes, waarskynlik dié wat Robbeneiland toe gestuur is, of húlle wat besig was om die rigiede stelsel van onderdrukking te probeer breek. Dit kan ook verwys na arbeiders, die werkersklas en die onderdruktes. "(T)he crowds" (r. 19) verwys na die massa, miskien die ondersteuners van die PAC met hul slagspreuk, "mayibuye Africa" ("come back Africa"). Die beeld van die gevangenes is in die verlede tyd, asof dit 'n herinnering aan verbyggane gebeurtenisse uitdruk. Dit lyk asof die afstand in tyd en ruimte Nortje se moontlike betrokkenheid uitsluit en sy rol beperk tot dié van 'n waarnemer. 

David Bunn het aangetoon dat Nortje onseker was oor sy rol in die "bannelingspolitiek". As gekleurde het hy oënskynlik geïdentifiseer met die Afrikane, maar sy "contradictory class affiliation seems to have prevented him from direct membership in political groups" (Bunn 1996: 41). Dit kon sy gevoel van isolasie en ontworteldheid verder versterk het.

Die verhouding tussen digter en land word verder verken in die derde strofe. Onder die "dead poets" (r. 24) van Suid-Afrika sluit hy wit digters in wat geskryf het oor "spring" en die "sandscapes" (rr. 24-25) van die Karoo. Dit sou digters wees soos Thomas Pringle, Guy Butler en Ruth Miller wat volgens Bunn (1996: 35) op "earlier versions of the colonial topographical poem" voortborduur het en in die styl van die Engelse Romantiese digters oor die Afrika-landskap geskryf het. Hierdie digters word geplaas langs dié wat "sang of thoughts that pierced like arrows, spoke/ through the strangled throat of multi-humanity" (rr. 26-27). Hierdeur word 'n nuwe tradisie gesuggereer waar die stemme van die digters gesmoor is as gevolg van pogings om hulle stil te maak, maar wat steeds praat namens die massa, die kinders van Afrika. Die beeld van die luislang bedek deur wit maaiers verbeeld die jukstaposisie van swart en wit digters. Die luislang is "bruised" (r. 28) en "rotting in the African sun" (Bunn 1996: 35) terwyl die maaiers vet word, met as konnotasie die gierigheid en weelde van die witmense, hul lewensvryheid en vryheid van uitdrukking.

Hierna gaan die gedig oor in 'n persoonlike aanspreking van sy verlore geliefde, heelwaarskynlik Joan Cornelius, wat hom verlaat het om Kanada toe te gaan (Bunn 1996: 35), 'n interpretasie wat ondersteun word deur die verwysing na "a northern life of semi-snow" (r. 38). Die eensaamheid en isolasie waaraan hy uitdrukking gee as gevolg van die verwydering van sy vaderland, versmelt nou met die ontnugtering en verlies geassosieer met sy gewese geliefde. In Nortje se poësie kom hierdie versmelting van emosionele en fisieke verlies dikwels voor (Klopper 1998). Woorde soos "pain" (r, 29), "dead" (r. 31) en "betrayed" (r. 36) eggo gevoelens wat geassosieer word met ballingskap. 'n Soortgelyke gevoel van verlore geworteldheid word uitgedruk in die koue, meganiese beelde van die moderne, wetenskaplike wêreld soos uitgedruk in "mechanical motion" en "computer" (r. 32).

Nortje gebruik dikwels die motief van fisieke vernietiging en fragmentasie om die situasie van bannelingskap te beskryf. In die laaste strofe bou hy die metafoor van kernoorlog uit om die pyn en lyding van isolasie uit te druk. Deur jukstaponering van woorde soos "violent", "radiation burns" en "mutilation" onderskeidelik met "vacated", "silence" en "solitude" (rr. 38-44) word dit duidelik dat dit isolasie is waarteen hy stry. Die leser word gelaat met die gevoel dat dit 'n baie persoonlike stryd is, moontlik verskerp deur bannelingskap en deur die vertrek van sy geliefde, maar uiteindelik 'n stryd met homself. Dit is stilte wat hom verskrik, eensaamheid wat hom verskeur en van die lewe weg hou.

Douglas Livingstone: die "White 

aiting poem

I believe that Arthur Nortje’s poem, “Waiting”, is about the speaker’s struggle to find meaning and purpose in his life when confronted by “a hole in the mind’s foundation”- the possible decimation of all that he believed to be true about the anti apartheid struggle on which he has based his life. The actions he has felt compelled to undertake in order to realize his hopes for his country have come …
